
Ngaahi fehu’i anga maheni ki he 
faito’o malu’i ‘o e COVID-19

‘Oku ‘i ai nai ha tu’atamaki ‘o e faito’o malu’i ki 
he COVID-19?
‘Oku anga maheni ‘aki ‘a e ‘asi ha ngaahi faka’ilonga si’isi’i pe tōmoloto 
pe ko ha tamaki he ‘osi hono ma’u he kakai ‘a e huhu malu’í. Ko e 
ngaahi faka’ilonga si’isi’i pe tōmoloto ‘o hange ko ha mofi pe kulokula 
takai he feitu’u na’e fai ai ‘a e huhú. ‘Oku ‘ikai ha ‘uhinga ia ke fai ha 
hoha’a kapau ‘oku si’isi’i pe tōmoloto ha faka’ilonga he ‘osi ha ngaahi 
lau ‘aho mei he taimi na’e fai ai ‘a e huhú. ‘Oku ‘uhinga ‘eni ki he 
kamata ho sino ke fengāue’aki ‘o fa’u ha ‘imiune (immune) ke taliteke’i 
pea mo tau’i ‘a e mahakí. 

Kuo pau nai ke te sitiseni US, nofo ‘i US, pe ko ha 
ngofua visa ke ma’u ‘a e huhu malu’í?
‘Ikai, ‘oku ‘ikai ha kaunga ho tu’unga faka’imīkuleisini ke ta’ofi ai koe mei hono 
ma’u ‘a e huhu malu’í. ‘Oku malu’i fakalao ‘a e ngaahi fakamatala kiate koé. 
Kapau ‘oku ke kau he ngaahi kūlupu lavea ngofua ‘oku huhu malu’i he taimi ní, 
fetu’utaki ki ho ngāue’anga pe ko e potungāue mo’ui fakalōkolō ke toe ma’u 
ha fakamatala. Mahalo ‘e fiema’u ke fakaha mai ha fakamo’oni ‘oku ke ngāue ai 
he taimi ni, hange ko ha pine faka’ilongá.

‘Oku fiha nai ‘a e totongi ki he faito’o malu’i ‘o e COVID-19?
Na’e hanga he pule’anga ‘Amelika (U.S.) ‘o fakatau ‘aki ha pa’anga tukuhau ‘a e 
faito’o malu’i ‘o e COVID-19 pea ‘e tufaki ta’etotongi pe ia ki he kakaí. Kapau ‘oku 
‘i ai ha’o ‘inīsiua, ‘e lava ke kau ngāue ‘o ‘eke ha totongi mei ho ‘inīsiua ko e tupu 
mei he ngāue fakapule ‘oku fakahokó, pe ko hono ‘oatu ‘a e faito’o malu’í. ‘Oku ‘ikai 
fakasītua’i ha taha mei he faito’ó kapau ‘oku ‘ikai lava ‘o totongi.

‘E fiema’u nai hā ID pea toki ma’u ha huhu malu’i?
Ko e me’a pe ‘e ‘eke atu he kau ngāue ke fakapapau’i mai ho tu’asila ‘imeilī 
he ‘osi ho lēsisita ki ho taimi ‘apoinimeni huhu malu’í, kā ‘e lava pe ha kau 
ngāue kehe ‘o kole atu ha la’itā ‘ID he taimi ‘apoinimení.

Ko e me’a pe ‘e 2 ‘oku mau faka’aonga’i ki ai ‘a e fakamatala kiate koé. 

 1     Ke fakapapau’i ‘oku ke ta’u fe’unga ke ma’u ‘a e faito’o malu’í.

 2      Ke fakapapau’i ‘oku mau ‘oatu ‘a e faito’ó ki he tokotaha totonú. 
Kuo pau ke fakapapau’i ko e hingoa ‘o e tokotaha huhu malu’i ‘oku 
tatau mo e hingoa he ‘apoinimení. ‘E fiema’u ke 2 ‘a e huhu malu’i he 
‘osi ha ngaahi uike mei he huhu ‘uluakí. Kuo pau ke tatau ‘a e ngāue 
fakapēpa katoa pea ke fakapapau’i ‘oku ‘ikai ha palopalema ‘i ho ha’u 
tu’o 2 ke ma’u ‘a e faito’ó.

‘Oku ‘ikai te mau vahevahe ho ngaahi fakamatala mo e kau pōlisi pe 
ko e kau ngāue faka’imikuleisiní. 
‘Oku lahi ‘a e feitu’u ‘e lava ke faka’aonga’i ha ngaahi ID kehekehe. ‘Oku nau 
fiema’u pe ha ID ‘oku ‘asi ai ho la’itaá, hingoá, pea mo e ‘aho fa’ele’í. Mahalo 
‘e fiema’u ke ‘omai ha fakamo’oni kehe ‘o ‘asi ‘oku ke nofo ‘i he vahenga 
(county), hange ko ha mo’ua ki he kautaha kasá pe ‘iutilití, kapau ‘oku ‘ikai 
‘asi ho tu’asila he ID. Talanoa ki he potungāue mo’ui fakalōkolō pe ko e kau 
ngāue ki he faito’o malu’ī, kapau ‘oku ‘i ai ha’o fehu’i.

Kapau ‘oku ke ma’u ‘a e huhu malu’i mei ho ngāue’angá, mahalo ‘e fiema’u ke 
ma’u ha fakamo’oni ‘oku ke ngāue ai he taimi ni, hange ko ho pine ngāué.

Ke toe ma’u ha fakamatala ‘o kau ki he COVID-19, faito’o malu’i ‘o e 
COVID-19, pe ko fē pea mo e taimi ‘e lava ‘o ma’u ai ‘a e huhu malu’í, ‘a’ahi 
https://coronavirus.utah.gov/. Teke lava ‘o lēsisita he ūepisaitī ke ma’u ha 
fakamatala fakamuimui kā a’utaki mai ha fakamatala fo’ou.

Kapau ‘oku ‘i ai ha’o fehu’i ki he COVID-19 pe ko e huhu malu’í, telefoni ki 
he laine COVID-19 he 385-273-7878. Ko e kau ngāue tauhi pōfesinale ki 
he mo’ui ‘oku lava ke nau tali ho ngaahi fehu’í pea mo ma’u ha ngaahi 
tokoni kehekeke ‘oku ofi atu kiate koé. ‘Oku nau faingamalie 24/7 pea 
mo ha ngaahi lea kehekehe ‘e 100 tupu.


